
წერილის	ნომერი:31-31223565		
თარიღი:	22/12/2022

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს

ფრაქცია	„ლანჩხუთი	საქართველოსთვის“

სხდომის	ოქმი	№17

ქ.	ლანჩხუთი

21.12.2022	წელი

15:00	საათი

სხდომას	 თავმჯდომარეობდა	 ლანჩხუთის	 მუნიციპალიტეტის	 საკრებულოს	 ფრაქცია
„ლანჩხუთი	საქართველოსთვის“	თავმჯდომარე	–	მაკა	მშვიდობაძე.

სხდომას	ესწრებოდა:	ჯუმბერ	ბლაგიძე.

არ	ესწრებოდა:	გოჩა	ჯანაშია.

მოწვეული	 სტუმრები:	 მერიის	 საფინანსო-საბიუჯეტო	 სამსახურის	 უფროსი	 როლანდ
ლაშხია,	 ლანჩხუთის	 მუნიციპალიტეტის	 მერიის	 ქონების	 მართვისა	 და	 სოფლის
მეურნეობის	სამსახურის	უფროსი	ირაკლი	ხუხუნაიშვილი.

ფრაქციის	თავმჯდომარემ,	მაკა	მშვიდობაძემ	სხდომას	გააცნო	დღის	წესრიგის	პროექტი:

1.	„ლანჩხუთის	მუნიციპალიტეტის	2023	წლის	ბიუჯეტის	დამტკიცების	შესახებ“	ლანჩხუთის
მუნიციპალიტეტის	საკრებულოს	დადგენილების	პროექტის	განხილვის	შესახებ.

/მომხსენებელი	მაკა	მშვიდობაძე/

2.„ლანჩხუთის	 მუნიციპალიტეტის	 საკუთრებაში	 არსებული	 უძრავი	 ქონების,	 ა(ა)იპ
„საქართველოს	სამედიცინო	ჰოლდინგისთვის“	პირდაპირი	განკარგვის	წესით,	სარგებლობის
უფლებით,	უსასყიდლოდ	გადაცემაზე	მერისათვის	თანხმობის	მიცემის	შესახებ“	ლანჩხუთის
მუნიციპალიტეტის	საკრებულოს	განკარგულების	პროექტის	განხილვის	შესახებ.

/მომხსენებელი	მაკა	მშვიდობაძე/

3.„ლანჩხუთის	 მუნიციპალიტეტის	 საკუთრებაში	 არსებული	 უძრავი	 ქონების	 ა(ა)იპ
„ლანჩხუთის	 მუნიციპალიტეტის	 კულტურის	 დაწესებულებათა	 გაერთიანებისათვის“
პირდაპირი	 განკარგვის	 წესით	 სარგებლობის	 უფლებით	 უსასყიდლოდ	 გადაცემაზე
მერისათვის	 თანხმობის	 მიცემის	 შესახებ“	 ლანჩხუთის	 მუნიციპალიტეტის	 საკრებულოს
განკარგულების	პროექტის	განხილვის	შესახებ.

/მომხსენებელი	მაკა	მშვიდობაძე/

4.	 „ლანჩხუთის	 მუნიციპალიტეტის	 საკუთრებაში	 არსებული	 უძრავი	 ქონების	 აუქციონის



წესით,	 სასყიდლიანი	 სარგებლობის	 უფლებით	 გადაცემისას,	 ქონების	 ქირის	 საწყისი
წლიური	 საფასურის	 ოდენობის	 განსაზღვრის	 შესახებ“	 ლანჩხუთის	 მუნიციპალიტეტის
საკრებულოს	განკარგულების	პროექტის	განხილვის	შესახებ.

/მომხსენებელი	მაკა	მშვიდობაძე/

5.	 „ლანჩხუთის	 მუნიციპალიტეტის	 ქონების	 საპრივატიზაციო	 ობიექტების	 ნუსხისა	 და
ლანჩხუთის	 მუნიციპალიტეტის	 ქონების	 პრივატიზაციის	 გეგმის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2019	 წლის	 28	 მარტის	 N18	 განკარგულებაში
ცვლილების	შეტანის	თაობაზე“	ლანჩხუთის	მუნიციპალიტეტის	საკრებულოს	განკარგულების
პროექტის	განხილვის	თაობაზე.

/მომხსენებელი	მაკა	მშვიდობაძე/

6.სხვადასხვა.

ფრაქციის	თავმჯდომარემ,	მაკა	მშვიდობაძემ	კენჭი	უყარა	დღის	წესრიგის	პროექტს.

მომხრე	-	2	წევრი.	წინააღმდეგი	არცერთი

1.დღის	 წესრიგის	 პირველი	 საკითხი	 -	 „ლანჩხუთის	 მუნიციპალიტეტის	 2023	 წლის
ბიუჯეტის	 დამტკიცების	 შესახებ“	 ლანჩხუთის	 მუნიციპალიტეტის	 საკრებულოს
დადგენილების	 პროექტზე	 ისაუბრა	 მერიის	 საფინანსო-საბიუჯეტო	 სამსახურის	 უფროსმა
როლანდ	ლაშხიამ.

ჯუმბერ	 ბლაგიძე	 დაინტერესდა	 რა	 ცვლილებები	 განხორციელდა	 2023	 წლის	 ბიუჯეტის
კორექტირებულ	ვარიანტში.	არის	თუ	არა	გათვალისწინებული	ფრაქციის	მიერ	დაყენებული
შენიშვნები.

რაზეც	 როლანდ	 ლაშხიამ	 გააკეთა	 განმარტება	 და	 აღნიშნა,	 რომ	 2023	 წლის	 ბიუჯეტის
პროექტში	გათვალისწინებული	შემდეგი	სახის	შენიშვნები:

1.	 ა(ა)იპ	 ლანჩხუთის	 მუნიციპალიტეტის	 სკოლამდელი	 საგანმანათლებლო	 სააღმზრდელო
ცენტრის	 დაფინანსება	 გაიზარდა	 300	 000	 ლარით,	 რომელიც	 გათვლილია	 ხელფასების
ზრდაზე.

2.	 ავტოპარკის	 განახლებისთვის,	 კერძოდ	 მუნიციპალური	 ტრანსპორტის	 (ავტობუსების)
შეძენისთვის	ბიუჯეტის	პროექტში	ასახულია	350	000	ლარი.

3.	 ა(ა)	 იპ	ლანჩხუთის	 მუნიციპალიტეტის	 სპორტული	 ცენტრის	 დაფინანსება	 გაიზარდა	 10	 000
ლარით.

4.	 2023	 წელს	 დაფუძნდება	 ახალი	 შ.პ.ს	 ტურიზმისა	 და	 სოფლის	 მეურნეობის	 ხელშეწყობის
ცენტრი,	რომლის	ფუნქციონირებისთვის	გამოიყო	200	000	ლარი.

5.	გაიზარდა	 პოზიტრონულ-ემისიური	 ტომოგრაფიის	 (PET/KT)	 კვლევის	თანადაფინანსება
50%-მდე.

6.	ჭადრაკში	საერთაშორისო	ტურნირისთვის	გამოიყო	20	000	ლარი.
7.	 გაიზარდა	 მილხიდების	 მოვლა-პატრონობისთვის	 გზების	 შეკეთების	 პროგრამის

დაფინანსება

150	000	ლარით.

მაკა	 მშვიდობაძე	 დაინტერესდა	 ა(ა)იპ	 ლანჩხუთის	 მუნიციპალიტეტის	 საზოგადოებრივი
ჯანდაცვის	ცენტრისთვის	იყო	თუ	არა	გათვალისწინებული	ავტომობილის	შეძენა	და	შენობის
რეაბილიტაცია,	რაზეც	როლანდ	ლაშხიამ	უპასუხა,	რომ	აღნიშნული	შენობის	რეაბილიტაცია
და	ავტომობილის	შეძენა	არ	არის	გათვალისწინებული	წარმოდგენილი	ბიუჯეტის	პროექტში.

ფრაქციის	წევრები	ასევე	დაინტერესდნენ	არის	თუ	არა	გათვალისწინებული	ა(ა)	იპ-ების	და
შპს-ების	თანამშრომლებზე	ხელფასების	10	%-იანი	ზრდა,	რაზეც	როლანდ	ლაშხიამ	უპასუხა,
რომ	 ყველა	 ა(ა)იპ-სა	 და	 შპს_ში	 გათალისწინებულია	 10%-იანი	 მატება,	 ხოლო	 ა(ა)იპ
ლანჩხუთის	 მუნიციპალიტეტის	 სკოლამდელი	 საგანმანათლებლო-სააღმზრდელო	 ცენტრში
დაახლოებით	არის	100	ლარიანი	მატება.

ჯუმბერ	 ბლაგიძე	 დაინტერესდა	 იყო	 თუ	 არა	 გათვალისწინებული	 2023	 წლის	 ბიუჯეტის



პროექტში	სადეპუტატო	უფლებამოსილების	ხარჯების	ზრდა,	რაზეც	როლანდ	ლაშხიამ	უპასუხა,
რომ	მიმდინარეობს	მუშაობა	აღნიშნულ	საკითხთან	დაკავშირებით.

ფრაქციის	 წევრებმა	 წარმოდგენილი	2023	 წლის	 ბიუჯეტის	 პროექტს	 მხარი	 არ	დაუჭირეს	 იმ
მიზეზით,	რომ	მათ	მიერ	გამოთქმული	შენიშვნები	და	წინადადებების	უმრავლესობა	არ	იქნა
გათვალისწინებული.

ფრაქციის	თავმჯდომარემ,	მაკა	მშვიდობაძემ	კენჭი	უყარა	დადგენილების	პროექტს.

მომხრე	0,	წინააღმდეგი	2	დეპუტატი.

2.	 დღის	 წესრიგის	 მეორე	 საკითხი:	 „ლანჩხუთის	 მუნიციპალიტეტის	 საკუთრებაში
არსებული	 უძრავი	 ქონების,	 ა(ა)იპ	 „საქართველოს	 სამედიცინო	 ჰოლდინგისთვის“
პირდაპირი	 განკარგვის	 წესით,	 სარგებლობის	 უფლებით,	 უსასყიდლოდ	 გადაცემაზე
მერისათვის	 თანხმობის	 მიცემის	 შესახებ“	 ლანჩხუთის	 მუნიციპალიტეტის	 საკრებულოს
განკარგულების	 პროექტი	 სხდომას	 გააცნო	 მერიის	 ქონების	 მართვისა	 და	 სოფლის
მეურნეობის	სამსახურის	უფროსმა	ირაკლი	ხუხუნაიშვილმა	მან	აღნიშნა,	რომ	ლანჩხუთის
მუნიციპალიტეტის	მერიას,	განცხადებით	(კანცელარიის	N	04-30223418-30;	30.11.2022	წელი)
მომართა	 ა(ა)იპ	 „საქართველოს	 სამედიცინო	 ჰოლდინგის“	 (ს/კ	 402157330)	 დირექტორის
მოვალეობის	 შემსრულებელმა	 ლადო	 შელიამ,	 რომელმაც	 მისი	 ორგანიზაციის	 წესდებით
გათვალისწინებული	 უფლებამოსილების	 განხორციელების	 მიზნით,	 ითხოვა	 ლანჩხუთის
მუნიციპალურ	 საკუთრებაში	 არსებული	 უძრავი	 ქონების,	 კერძოდ	 ჩოჩხათის
ადმინისტრაციული	 ერთეულის,	 სოფელ	 ჩოჩხათში	 მდებარე	 შენობა-	 ნაგებობების	 პირველ
სართულზე	 არსებული	 სამი	 ფართის	 (ს/კ	 27.13.43.001.01.500	 –	 14,10	 კვ.მ;	 ს/კ
27.13.43.001.01.502	 –	 14,88	 კვ.მ;	 და	 ს/კ	 27.13.43.001.01.504	 –	 22,81	 კვ.მ;	 საერთო	 ფართით	 -
51,79	 კვ.მ;	 )	 სარგებლობის	 უფლებით	 გადაცემა.	 საქართველოს	 ორგანული	 კანონის
„ადგილობრივი	 თვითმმართველობის	 კოდექსი“	 122-ე	 მუხლის	 მე-4	 და	 მე-5	 ნაწილის
შესაბამისად,	მუნიციპალიტეტის	აღმასრულებელი	ორგანო	მიზანშეწონილად	მიიჩნევს,	რომ
მუნიციპალიტეტის	 საკრებულოს	 თანხმობით,	 ლანჩხუთის	 მუნიციპალიტეტის	 საკუთრებაში
არსებული	 ზემოაღნიშნული	 უძრავი	 ქონება,	 პირდაპირი	 განკარგვის	 წესით,	 უსასყიდლოდ,
უზუფრუქტის	 ფორმით,	 არაუმეტეს	 ორი	 წლის	 ვადით	 სარგებლობის	 უფლებით	 გადასცეს
ა(ა)იპ	 „საქართველოს	 სამედიცინო	 ჰოლდინგს“	 (ს/კ	 402157330),	 რომ	 დაწესებულებამ
შესძლოს	 მისთვის	 წესდებით	 გათვალისწინებული	 უფლებამოსილების	 განხორციელება,
კერძოდ	 „2022	 წლის	 ჯანმრთელობის	 დაცვის	 სახელმწიფო	 პროგრამების	 დამტკიცების
შესახებ“	 საქართველოს	 მთავრობის	 2022	 წლის	 12	 იანვრის	 N4	 დადგენილებით
დამტკიცებული	 „პირველადი	 და	 გადაუდებელი	 სამედიცინო	 დახმარების	 უზრუნველყოფის
ქვეპროგრამის“	 –	 „სოფლის	 ექიმის“	 კომპონენტით	 გათვალისწინებული	 მომსახურების
განსახორციელება.

ფრაქციის	თავმჯდომარემ,	მაკა	მშვიდობაძემ	კენჭი	უყარა	განკარგულების	პროექტს.

მომხრე	2	დეპუტატი,	წინააღმდეგი	არცერთი.

3.	 დღის	 წესრიგის	 მესამე	 საკითხი:	 „ლანჩხუთის	 მუნიციპალიტეტის	 საკუთრებაში
არსებული	 უძრავი	 ქონების	 ა(ა)იპ	 „ლანჩხუთის	 მუნიციპალიტეტის	 კულტურის
დაწესებულებათა	 გაერთიანებისათვის“	 პირდაპირი	 განკარგვის	 წესით	 სარგებლობის
უფლებით	უსასყიდლოდ	გადაცემაზე	მერისათვის	თანხმობის	მიცემის	შესახებ“	ლანჩხუთის
მუნიციპალიტეტის	საკრებულოს	განკარგულების	პროექტი	სხდომას	გააცნო	მერიის	ქონების
მართვისა	 და	 სოფლის	 მეურნეობის	 სამსახურის	 უფროსმა	 ირაკლი	 ხუხუნაიშვილმა	 მან
აღნიშნა,	 რომ	 ლანჩხუთის	 მუნიციპალიტეტის	 მერიას,	 განცხადებით	 მომართა	 ა(ა)იპ
ლანჩხუთის	მუნიციპალიტეტის	„კულტურის	დაწესებულებათა	გაერთიანებამ	“	(ს/კ	233731478)
-	რომელმაც	ა(ი)პის	ადმინისტრაციული	შენობის,	ჩიბათისა	და	ნიგოითის	ადმინისტრაციული
ერთეულში	 (სოფელ	 ქვიანში)	 ახალი	 ბიბლიოთეკების	 განთავსების	 მიზნით,	 ითხოვა	 მისი
არსებობის	 ვადით,	 პირდაპირი	 განკარგვის	 წესით,	 უსასყიდლოდ	 სარგებლობის	 უფლებით,
უზუფრუქტის	 ფორმით-ლანჩხუთის	 მუნიციპალიტეტის	 საკუთრებაში	 არსებული	 შემდეგი
უძრავი	ქონების	გადაცემა	კერძოდ,

ა)	 ლანჩხუთის	 მუნიციპალიტეტის	 საკუთრებაში	 არსებული	 3252	 კვ.მ.	 არასასოფლო-
სამეურნეო	 დანიშნულების	 მიწის	 ნაკვეთი	 და	 მასზედ	 განთავსებული	 შენობა-ნაგებობა,
საერთო	ფართით	-2853,80	კვ.მ.	(კულტურის	ცენტრის	შენობა	ს/კ	27.06.56.016);



ბ)	 ლანჩხუთის	 მუნიციპალიტეტის	 საკუთრებაში	 არსებული	 ნიგოითის	 ადმინისტრაციული
ერთეულის	სოფელ	ქვიანში	მდებარე	უძრავი	ქონება	(ს/კ	27.04.50.282.01.500;	ფართი	-	26,90
კვ.მ.);

გ)ლანჩხუთის	 მუნიციპალიტეტის	 საკუთრებაში	 არსებული	 ჩიბათის	 ადმინისტრაციულ
ერთეულში	მდებარე,	ჩიბათის	ადმინისტრაციული	შენობის	(ს/კ	27.09.46.013.01.503)	პირველ
სართულზე	 მდებარე	 სამი	 ოთახი.	 საერთო	 ფართით	 -	 113,99	 კვ.მ.	 საქართველოს	 მოქმედი
კანონმდებლობის	 შესაბამისად,	 მუნიციპალიტეტის	 აღმასრულებელი	 ორგანო
მიზანშეწონილად	 მიიჩნევს,	 რომ	 მუნიციპალიტეტის	 საკრებულოს	თანხმობით,	ლანჩხუთის
მუნიციპალიტეტის	 საკუთრებაში	 არსებული	 ზემოაღნიშნული	 უძრავი	 ქონება,	 პირდაპირი
განკარგვის	 წესით,	 უსასყიდლოდ,	 უზუფრუქტის	 ფორმით,	 მისი	 არსებობის	 ვადით,
სარგებლობის	 უფლებით	 გადასცეს	 ა(ა)იპ	 ლანჩხუთის	 მუნიციპალიტეტის	 „კულტურის
დაწესებულებათა	 გაერთიანებას“,	 რომ	 დაწესებულებამ	 შეძლოს	 მისთვის	 წესდებით
გათვალისწინებული	უფლებამოსილების	განხორციელება.

ფრაქციის	თავმჯდომარემ,	მაკა	მშვიდობაძემ	კენჭი	უყარა	განკარგულების	პროექტს.

მომხრე	2	დეპუტატი,	წინააღმდეგი	არცერთი.

4.	 დღის	 წესრიგის	 მეოთხე	 საკითხი:	 „ლანჩხუთის	 მუნიციპალიტეტის	 საკუთრებაში
არსებული	 უძრავი	 ქონების	 აუქციონის	 წესით,	 სასყიდლიანი	 სარგებლობის	 უფლებით
გადაცემისას,	ქონების	ქირის	საწყისი	წლიური	საფასურის	ოდენობის	განსაზღვრის	შესახებ“
ლანჩხუთის	 მუნიციპალიტეტის	 საკრებულოს	 განკარგულების	 პროექტი	 სხდომას	 გააცნო
მერიის	 ქონების	 მართვისა	 და	 სოფლის	 მეურნეობის	 სამსახურის	 უფროსმა	 ირაკლი
ხუხუნაიშვილმა	 მან	 აღნიშნა,	 რომ	 ლანჩხუთის	 მუნიციპალიტეტის	 მერიას	 განცხადებით
მომართა	დაინტერესებულმა	პირმა,	ლანჩხუთის	მუნიციპალიტეტის	საკუთრებაში	არსებული
უძრავი	 ქონების,	 კერძოდ,	 შუხუთის	 ადმინისტრაციულ	 ერთეულში	 მდებარე	 1808	 კვ.მ.
არასასოფლო-სამეურნეო	 დანიშნულების	 მიწის	 ნაკვეთი	 და	 მასზედ	 განთავსებული	 N	 1	 –
288,78კვ.მ;	 N	 2-	 53,07	 კვ.მ.	 და	 N	 3	 –	 26,49	 კვ.მ.	 შენობა	 ნაგებობების	 (ს/კ	 27.05.48.016)
სარგებლობის	უფლებით	გადაცემის	თაობაზე.

ზემოაღნიშნულ	 უძრავ	 ქონებაზე	 სარგებლობის	 უფლებით	 გადაცემასთან	 დაკავშირებით,
ლანჩხუთის	 მუნიციპალიტეტის	 მერიამ	 მიიღო	 გადაწყვეტილება,	 რომ	 გამოაცხადოს
განსაზღვრული	ვადით,	სასყიდლიანი	 ელექტრონული	 აუქციონი,	 რისთვისაც	 საჭიროა,	 რომ
,,ქონების	 პრივატიზების,	 სარგებლობისა	 და	 მართვის	 უფლებებით	 გადაცემის,
საპრივატიზებო	 საფასურის,	 საწყისი	 საპრივატიზებო	 საფასურის,	 ქირის	 საფასურის,	 ქირის
საწყისი	 საფასურის	 განსაზღვრის	 და	 ანგარიშსწორების	 წესების	 დამტკიცების	 შესახებ“
საქართველოს	 მთავრობის	 2014	 წლის	 8	 დეკემბრის	 N669	 დადგენილების	 36-ე	 მუხლის
პირველი	 პუნქტის	 თანახმად,	 მუნიციპალიტეტის	 საკრებულომ,	 მუნიციპალიტეტის
აღმასრულებელი	ორგანოს	წარდგინებით,	განსაზღვროს	სარგებლობის	უფლებით	გადასაცემი
უძრავი	 ქონების	 ქირის	 საწყისი	 წლიური	 საფასურის	 ოდენობა.	 ლანჩხუთის
მუნიციპალიტეტის	 მერიამ,	 ზემოაღნიშნული	 ქონების	 სარგებლობის	 უფლებით	 გადაცემის
მიზნით,	 ქონების	 ქირის	 საწყისი	 წლიური	 საფასურის	 ოდენობა	 გამოთვალა	 ქონების
ღირებულების	საწყისი	ფასიდან	(რომელიც	ასახულია	სასამართლო	ექსპერტიზის	ეროვნული
ბიუროს	 2022	 წლის	 1	 დეკემბრის	 N	 008282322	 ექსპერტის	 დასკვნაში)	 გასაანგარიშებელი
კოეფიციენტის	 (12.5-%)	ოდენობით,	რომელიც	 გაწერილია	 ,,ლანჩხუთის	 მუნიციპალიტეტის
საკუთრებაში	 არსებული	 უძრავი	 ქონების	 აუქციონის	 წესით,	 სასყიდლიანი	 სარგებლობის
უფლებით	 გადაცემისას,	 ქონების	 ქირის	 საწყისი	 წლიური	 საფასურის	 ოდენობის
განსაზღვრის	 შესახებ“	 ლანჩხუთის	 მუნიციპალიტეტის	 საკრებულოს	 განკარგულების
პროექტში,	რომელიც	წარმოგიდგენილია	განსახილველად	და	დასამტკიცებლად.

ფრაქციის	თავმჯდომარემ,	მაკა	მშვიდობაძემ	კენჭი	უყარა	განკარგულების	პროექტს.

მომხრე	2	დეპუტატი,	წინააღმდეგი	არცერთი.

5.	 დღის	 წესრიგის	 მეხუთე	 საკითხი:	 „ლანჩხუთის	 მუნიციპალიტეტის	 ქონების
საპრივატიზაციო	 ობიექტების	 ნუსხისა	 და	 ლანჩხუთის	 მუნიციპალიტეტის	 ქონების
პრივატიზაციის	გეგმის	დამტკიცების	 შესახებ“	ლანჩხუთის	 მუნიციპალიტეტის	 საკრებულოს
2019	 წლის	 28	 მარტის	 N18	 განკარგულებაში	 ცვლილების	 შეტანის	 თაობაზე“	 ლანჩხუთის
მუნიციპალიტეტის	საკრებულოს	განკარგულების	პროექტი	სხდომას	გააცნო	მერიის	ქონების
მართვისა	 და	 სოფლის	 მეურნეობის	 სამსახურის	 უფროსმა	 ირაკლი	 ხუხუნაიშვილმა	 მან



აღნიშნა,	 რომ	 საკრებულოს	 განკარგულების	 ცვლილების	 პროექტი	 მომზადდა	 ლანჩხუთის
მუნიციპალიტეტის	 მერიის	 ეკონომიკისა	 და	 ქონების	 მართვის	 სამსახურის	 მ/	 წლის	 14
დეკემბრის	N08-302234849	მოხსენებითი	ბარათის	საფუძველზე,	რომელიც	მიზანშეწონილად
მიიჩნევს,	რომ	საპრივატიზაციო	ობიექტების	ნუსხასა	და	გეგმას	დაემატოს	მუნიციპალიტეტის
საკუთრებაში	არსებული,	ქ.	ლანჩხუთში	ჟორდანიას	ქუჩაზე	მდებარე	18	კვ.მ.	 არასასოფლო-
სამეურნეო	 დანიშნულების	 მიწის	 ნაკვეთი	 (ს/კ	 27.06.51.396).	 აღნიშნული	 უძრავი	 ქონება
გამოეყო	27.06.51.006	 საკადასტრო	კოდით	რეგისტრირებულ	ლანჩხუთის	 მუნიციპალიტეტის
ძირითად	ქონებას,	ვინაიდან	სამსახურის	განმარტებით,	დაკარგული	აქვს	თავისი	ფუნქციური
დანიშნულება	 და	 რეალურად	 და	 ფაქტობრივად	 ის	 არ	 გამოიყენება	 ძირითადი	 ქონების
სტატუსით.	 სამსახურის	 მოსაზრებით,	 მართებულია	 შემდგომში	 განკარგვის	 მიზნით,
ხსენებული	 ქონება	 აისახოს	 მუნიციპალიტეტის	 უძრავი	 ქონების	 საპრივატიზაციო
ობიექტების	ნუსხასა	და	გეგმაში.

ფრაქციის	თავმჯდომარემ,	მაკა	მშვიდობაძემ	კენჭი	უყარა	განკარგულების	პროექტს.

მომხრე	2	დეპუტატი,	წინააღმდეგი	არცერთი.

სხვადასხვა	საკითხები:

მაკა	 მშვიდობაძემ	 დააყენა	 საკითხი,	 რომ	 ფრაქციის	 მიერ	 დაყენებულ	 წინადადებებზე
მოხდეს	დროული	რეაგირება.

ჯუმბერ	 ბლაგიძემ	 აღნიშნა,	 რომ	 მოქალაქე	 ემზარ	 გოგუაძის	 მიერ	 დაყენებული	 საკითხი,
რომელიც	ითხოვდა	სუფსა-ხაჯალიის	ავტობანის	ბოლოში	პირუტყვის	გასასვლელი	გვირაბის
მოხრეშვა-მოწესრიგებას	არ	არის	გადაწყვეტილი.

გრიგოლეთის	 მიმართულებით,	 მალთაყვასთან	 ე.წ.	 მშრალ	 ხიდამდე	 დანაგვიანებულია	 და
მოსაწესრიგებელია	აღნიშნული	ტერიტორია.

სუფსის	 რკინიგზის	 სადგურის	 მიმდებარე	 ტერიტორია	 საჭიროებს	 გაწმენდა-გასუფთავებას
არსებული	ჯართიდან	და	ეკალ-ბარდისგან.

ამით	ფრაქციის	სხდომამ	მუშაობა	დაასრულა.

მაკა	მშვიდობაძე

ლანჩხუთის	მუნიციპალიტეტის	საკრებულო-საკრებულოს	ფრაქცია	,,ლანჩხუთი	საქართველოსთვის"-საკრებულოს
ფრაქცია	,,ლანჩხუთი	საქართველოსთვის"	თავმჯდომარე




